
Shri Mahashastri Ashtottarashatanamavalih 2

ஶ்ரீமஹாஶாஸ்த்ரு’அஷ்டோத்தரஶதநாமாவளி: 2

அஸ்ய ஶ்ரீமஹாஶாஸ்த்ரு’மஹாமந்த்ரஸ்ய,அர்த⁴நாரீஶ்வர ரு’ஷி:,

தே³வீ கா³யத்ரீ ச²ந்த:³,ஶ்ரீமஹாஶாஸ்தா தே³வதா ।
ஹ்ராம் பீ³ஜம் । ஹ்ரீம் ஶக்தி: । ஹ்ரூம் கீலகம் ।
ஶ்ரீமஹாஶாஸ்த்ரு’ப்ரஸாத³ஸித்³த்⁴யர்தே² ஜபே விநியோக:³ ॥
அத² கரந்யாஸ: -

ஹ்ராம் அங்கு³ஷ்டா²ப்⁴யாம் நம: ।
ஹ்ரீம் தர்ஜநீப்⁴யாம் நம: ।
ஹ்ரூம் மத்⁴யமாப்⁴யாம் நம: ।
ஹ்ரைம் அநாமிகாப்⁴யாம் நம: ।
ஹ்ரௌம் கநிஷ்டி²காப்⁴யாம் நம: ।
ஹ்ர: கரதலகரப்ரு’ஷ்டா²ப்⁴யாம் நம: ॥
அத²ஹ்ரு’த³யாதி³ ந்யாஸ: -

ஹ்ராம் ஹ்ரு’த³யாய நம: ।
ஹ்ரீம் ஶிரஸே ஸ்வாஹா ।
ஹ்ரூம் ஶிகா²யை வஷட் ।
ஹ்ரைம் கவசாய ஹும் ।
ஹ்ரௌம் நேத்ரத்ரயாய வௌஷட் ।
ஹ்ர:அஸ்த்ராய ப²ட் ।
பூ⁴ர்பு⁴வ:ஸுவரோமிதி தி³க்³ப³ந்த: ⁴ ॥
த்⁴யாநம்-
கல்ஹாரோஜ்ஜ்வலநீலகுந்தலப⁴ரம் காலாம்பு³த³ஶ்யாமலம்
கர்பூராகலிதாபி⁴ராமவபுஷம் குந்தே³ந்து³பி³ம்பா³நநம் ।
ஶ்ரீத³ண்டா³ங்குஶபாஶஶூலவிலஸத்பாணிம் மதா³ந்த-
த்³விபாரூட⁴ம் ஶத்ருவிமர்த³நம் ஹ்ரு’தி³ மஹாஶாஸ்தாரமாத்³யம் ப⁴ஜே ॥
பஞ்சோபசாரா: ।

மூலம் - ௐ ஹ்ரீம் ஹரிஹரபுத்ராய புத்ரலபா⁴ய ஶத்ருநாஶாய
மத³க³ஜவாஹநாய மஹாஶாஸ்த்ரே நம: ।

ௐ மஹாஶாஸ்த்ரே நம: । மஹாதே³வாய । மஹாதே³வஸுதாய । அவ்யயாய ।
லோககர்த்ரே ।
லோகப⁴ர்த்ரே । லோகஹர்த்ரே । பராத்பராய । த்ரிலோகரக்ஷகாய த⁴ந்விநே ।
தபஸ்விநே । பூ⁴தஸைநிகாய । மந்த்ரவேதி³நே । மஹாவேதி³நே । மாருதாய ।
ஜக³தீ³ஶ்வராய । லோகாத்⁴யக்ஷாய । அக்³ரண்யே । ஶ்ரீமதே ।
அப்ரமேயபராக்ரமாய நம: ॥ 20

ௐ ஸிம்ஹாரூடா⁴ய நம: । க³ஜாரூடா⁴ய । ஹயாரூடா⁴ய । மஹேஶ்வராய ।
நாநாஶஸ்த்ரத⁴ராய । அநர்கா⁴ய । நாநாவித்³யாவிஶாரதா³ய । நாநாரூபத⁴ராய ।
வீராய । நாநாப்ராணிநிஷேவகாய । பூ⁴தேஶாய । பூ⁴திதா³ய । ப்⁴ரு’த்யாய ।
பு⁴ஜங்கா³ப⁴ரணோத்தமாய । இக்ஷுத⁴ந்விநே । புஷ்பபா³ணாய । மஹாரூபாய ।
மஹாப்ரப⁴வே । மாயாதே³வீஸுதாய । மாந்யாய நம: ॥ 40

ௐ மஹநீயாய நம: । மஹாகு³ணாய । மஹாஶைவாய । மஹாருத்³ராய ।
வைஷ்ணவாய । விஷ்ணுபூஜகாய । விக்⁴நேஶாய । வீரப⁴த்³ரேஶாய । பை⁴ரவாய ।
ஷண்முக²த்⁴ருவாய । மேருஶ‍்ரு’ங்க³ஸமாஸீநாய । முநிஸங்க⁴நிஷேவிதாய ।
தே³வாய । ப⁴த்³ராய । ஜக³ந்நாதா²ய । க³ணநாதா²ய । க³ணேஶ்வராய ।
மஹாயோகி³நே ।
மஹாமாயிநே । மஹாஜ்ஞாநிநே நம: ॥ 60

ௐ மஹாஸ்தி²ராய நம: । தே³வஶாஸ்த்ரே । பூ⁴தஶாஸ்த்ரே । பீ⁴மஹாஸபராக்ரமாய ।
நாக³ஹாராய । நாக³கேஶாய । வ்யோமகேஶாய । ஸநாதநாய । ஸுகு³ணாய ।
நிர்கு³ணாய । நித்யாய । நித்யத்ரு’ப்தாய । நிராஶ்ரயாய । லோகாஶ்ரயாய ।
க³ணாதீ⁴ஶாய । சது:ஷஷ்டிகலாமயாய । ரு’க்³யஜு:ஸாமாத²ர்வரூபிணே ।
மல்லகாஸுரப⁴ஞ்ஜநாய । த்ரிமூர்தயே । தை³த்யமத²நாய நம: ॥ 80

ௐ ப்ரக்ரு’தயே நம: । புருஷோத்தமாய । காலஜ்ஞாநிநே । மஹாஜ்ஞாநிநே ।
காமதா³ய । கமலேக்ஷணாய । கல்பவ்ரு’க்ஷாய । மஹாவ்ரு’க்ஷாய ।
வித்³யாவ்ரு’க்ஷாய । விபூ⁴திதா³ய । ஸம்ஸாரதாபவிச்சே²த்ரே ।
பஶுலோகப⁴யங்கராய । ரோக³ஹந்த்ரே । ப்ராணதா⁴த்ரே । பரக³ர்வவிப⁴ஞ்ஜநாய ।
ஸர்வஶாஸ்த்ரார்த²தத்த்வஜ்ஞாய । நீதிமதே । பாபப⁴ஞ்ஜநாய । புஷ்கலாபூர்ணா-

ஸம்யுக்தாய । பரமாத்மநே நம: ॥ 100

ௐ ஸதாம் க³தயே நம: । அநந்தாதி³த்யஸங்காஶாய । ஸுப்³ரஹ்மண்யாநுஜாய ।
ப³லிநே । ப⁴க்தாநுகம்பிநே । தே³வேஶாய । ப⁴க³வதே । ப⁴க்தவத்ஸலாய நம: ॥ 108

ௐ ஶ்ரீபூர்ணாபுஷ்கலாம்பா³ஸமேத ஶ்ரீஹரிஹரபுத்ரஸ்வாமிநே நம: ।
இதி ஶ்ரீமஹாஶாஸ்த்ரு’அஷ்டோத்தரஶதநாமாவளி:ஸமாப்தா ।

